
〈陰山欲飛去。蔣侯文如江海注。一决萬里無盡處。筆落在紙成雲霧。氣吞雲夢八九數。力轉丘山縛螭虎。終日笑言公不怒。三軍號令成樽俎。羌戎〉

〈膽落汗流溯。邊人乃至歌五褲。昔誇禁中得頗牧。今見南陽稱召杜。前席宣室疑已暮。勒功燕然無可慕。歸來遍作人間兩。枤杜吾當為君賦。陸佃〉

〈陶山集。送張頡待制帥瀛州。食貨方艱不忍籠長才宜有濟時功。閤當龍馬圖書後。錢入紅牙筭子中。音信定應隨朔雁夢魂多擬託南風。如何〉

〈更講黄河策。定取横流副兩宫。許景衡横塘集張帥進職再留敏叔有詩賀之次韻。憶昔初辭九棘班。齋壇授鉞氣桓桓。邊民慣見平安火。天子〉

〈新除侍從官。此去一年聊許借。從來五褲不愁寒。進賢自是平生志。看取他年頭上冠。胡銓澹庵集上洪帥李伯紀丞相。相印横拖御案前。聖恩〉

〈暫許帥藩宣。舉幡北闕危三刖抗疏南床忽十年。建炎二年銓移書中丞王陶論相公。當在朝廷以繫人望。徃事凄凉人墮甑。此身空潔鷺栖煙。當〉

〈時坐榻生龍尾。猶望陳蕃一解懸。張横浦先生集聞沈元用帥南海喜而有作。與公相别五經年。憂患流離理固然。悵望故園江渚外。還驚横浦〉

〈瘴煙邊。喜聞金節專南海。行看鋒車上九天。顧我不才仍老矣。只思歸棹五湖船。鄭剛中北山集擬送楊帥。乆戌思賢日。中興入覲時旌旗生喜〉

〈氣。梅柳動寒枝。報國心偏苦。安邊計自竒。一軍嘗北出。萬騎絶南窺。結軌聞修好。櫜弓謹退師。浩歌藏戰甲。雅拜習朝儀。天近雷風迅。雲深雨露滋。〉

〈告庭行有命。祖載敢無詩。雪意留金勒。歌聲寄玉卮。明年秋秫賤。釀酒酌歸期。吳芾湖山集寄龔帥。今朝駃步忽來前。報道除書下日邊。閫寄復歸〉

〈賢使者。百城聞命想欣然。雖喜英賢帥十連。却慚糠秕濫居前。自知未免人揚簸。願使衰翁晚節全。行李看看近故廬夢魂猶自繞洪都。帥〉

〈垣暇日登臨處。把酒還能話我無。龔帥以乆不寄詩逺惠。性便野服厭朝裾。一意歸休學二踈。門外渾無俗士駕。案頭惟有道家書。勝游但欲〉

〈尋蓬島。湖中近築一亭。目為小瀛州。舊事那能記石渠。亦擬冥搜酬絶唱。慚將瓦礫報瓊琚。天與踈慵一味閑。許辭畫戟老柴關。幾年欲作冥鴻〉

〈舉。今日方隨倦鳥還。有水不妨時載月。無人誰與共登山。相望千里空相憶。樽酒何時一破顔。再和龔帥所寄。契闊經年阻曳裾。滿簪華髮愈〉

〈蕭踈。五禽聊作林間戲。雙鯉忽傳江上書。詩句方慚成間斷。交情豈謂益勤渠。開緘更誦驚人語。恍若相從德珮琚。聞道公庭白晝閑。更無夜犬〉


〈吠江關。一時戾氣俱銷盡。千載淳風頓使還。但恐賜環來北闕。不容柱笏看西山。秪今汲直如公少。正賴忠言一犯顔。送汪樞帥福唐。試數中〉

